
	1.  ՀՀ վարչապետի աշխատակազմի իրավաբանական վարչություն
	23.11.2022թ.

	Նախագծի 1-ին հոդվածի 4-րդ մասով նախատեսվում է, որ ՀՀ կառավարության լիազորած պետական կառավարման մարմինն  ապահովում է ՀՀ կառավարության կողմից սահմանած ձևերով կազմակերպություններին կամ անհատ ձեռնարկատերերին պետական աջակցության տրամադրման գործընթացի  կառավարումն ու համակարգումը: Մինչդեռ, տվյալ անորոշ կարգավորման համատեքստում անհասկանալի է նշված հասկացությունների (կառավարում ու համակարգում) իրավաբանական բովանդակությունը:

	Ընդունվել է:

	2.  ՀՀ արդարադատության նախարարություն
	23.11.2022թ.

	1. Նկատի ունենալով, որ ««Տեղեկատվական տեխնոլոգիաների ոլորտի պետական աջակցության մասին» Հայաստանի Հանրապետության օրենքում փոփոխություններ և լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածող խմբագրվող 6-րդ հոդվածի 3-րդ և 4-րդ մասերով նախատեսվում է օրենքով լիազորել ՀՀ կառավարության կողմից լիազորված պետական կառավարման մարմնին՝ հաշվի առնելով ՏՏ ոլորտի զարգացման գերակայությունները, մշակելու և Հայաստանի Հանրապետության կառավարության հաստատմանը ներկայացնելու ՏՏ ոլորտում ընդգրկված կազմակերպություններին կամ անհատ ձեռնարկատերերին պետական աջակցության այլ ձևերի տրամադրման կարգերը,  ինչպես նաև ապահովելու պետական աջակցության տրամադրման գործընթացի  կառավարումն ու համակարգումը, ուստի անհրաժեշտ է Նախագծում նախատեսել անցումային դրույթներ՝ դրանցում նախատեսելով համապատասխան մարմնի կողմից ենթաօրենսդրական նորմատիվ իրավական ակտերի ընդունման նախատեսվող ժամկետները՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի պահանջներից:
2. Նախագծի 1-ին հոդվածող խմբագրվող 6-րդ հոդվածի 4-րդ մասի «գործընթացի» բառից հետո նշված «կառավարումն ու» բառերն անհրաժեշտ է հանել՝ նկատի ունենալով, որ այն չի բխում «Կառավարության կառուցվածքի և գործունեության մասին» օրենքին կից ներկայացված հավելվածի 16-րդ կետով սահմանված՝ բարձր տեխնոլոգիական արդյունաբերության նախարարության գործառույթներից:
3. ««Տեղեկատվական տեխնոլոգիաների ոլորտի պետական աջակցության մասին» Հայաստանի Հանրապետության օրենքում փոփոխություններ և լրացում կատարելու մասին» և «Հայաստանի Հանրապետության հարկային օրենսգրքում փոփոխություն կատարելու մասին» օրենքների նախագծերի ուժի մեջ մտնելու ժամկետներ նախատեսող հոդվածների «հրապարակման օրվան հաջորդող օրը» բառերն անհրաժեշտ է փոխարինել «հրապարակմանը հաջորդող օրվանից» բառերով՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները:
	Չի ընդունվել: 
Նախագծով նախատեսվել է, որ  ՀՀ կառավարության կողմից լիազորված պետական կառավարման մարմինը՝  հաշվի առնելով տեղեկատվական տեխնոլոգիաների ոլորտի զարգացման գերակայությունները, ըստ անհրաժեշտության՝ կախված իրավիճակից,  Հայաստանի Հանրապետության կառավարության հաստատմանն է ներկայացնելու ՏՏ ոլորտում  ընդգրկված կազմակերպություններին կամ անհատ ձեռնարկատերերին պետական աջակցության այլ ձևերի տրամադրման կարգերը:





Ընդունվել է:

